
30 АПРЕЛЬ – РЕФЕРЕНДУМ КУНИ

“Қонунга итоат этгувчи халқ унинг ижодкори ҳам бўл-
моғи лозим”, деган эди бундан қарийб 3 аср аввал яшаган 
француз ёзувчиси Жан Жак Руссо. Агар буни бугунги сиё
сий ислоҳотларга менгзайдиган бўлсак, янгиланаётган 
Конституцияда  бу нечоғлик ўз аксини топяп ти? Халқи-
миз чинакамига қабул қилинаётган мамлакатнинг Бош 
ҳужжати ижодкори бўла оляп тими? Мазкур олий юридик 
ҳужжатда  юртдошларимизни ўйлантириб келаётган, 
том маънода қийнаётган қайси жиҳатларга кўпроқ аҳа
мият берилди? Газетамизнинг бугунги сонида айни шу 
каби саволларни Конституциявий комиссия таркибида 
фаол иштирок этиб келаётган эксперт, юридик фанлари 
доктори Шерзод Зулфиқоровга бердик.

“КЕНГАШЛИ ТЎЙ 
ТАРҚАМАС”

– Шерзод ака, янгиланаёт-
ган Бош қомусимиз чинака-
мига халқ Конституциясига 
айланганини кўпчилик мута-
хассислар, экспертлар бот-бот 
таъкидлашмоқда, эътироф 
этишмоқда. Албатта, бунга 
етарлича асослар бор. Чунки 
аҳолидан 220 мингдан ортиқ 
таклифлар келиб тушганини 
инобатга олсак, уларнинг ак-
сарияти, аниқроғи 1/4 қисми 
қабул қилинди ва янги Консти-
туцияга норма сифатида кири-
тилди. Шундай таклифлардан 
бири фарғоналик ҳамюртимиз 
Қаҳрамон Узоқов томонидан 
йўлланган. Яъни, ҳоким бир 
вақтнинг ўзида ҳам ижро, ҳам 
вакиллик органи раҳбари бў-
лиши мумкин эмаслиги. Бу 
янги таҳрирдаги Бош ҳужжат-
нинг 120-моддасида ўз аксини 
топди. Айтингчи, мана шу нор-
манинг киритилишига зарурат 
қанчалик эди?

– Янги таҳрирдаги Конститу-
циямизга қўшилаётган кўплаб 
нормалар, ўзгаришлар, энг 

аввало, халқ манфаатлари, 
одамларни рози қилиш 

учун киритиляпти 

десак, янглишмаган бўламиз. Сиз 
айт гандек, ўша маҳаллий давлат 
ҳокимияти ва вакиллик органлари 
фаолиятини такомиллаштириш, 
уларни алоҳида-алоҳида функ-
цияларини белгилаш – бу аввал-
дан халқимизни ўйлантириб ке-
лаётган масала эди. Агар бироз 
ортга назар ташлайдиган бўлсак, 
ҳокимлик институти 1992 йилдан 
бошлаб бизнинг ҳуқуқ тизими-
мизга кириб келди. Ўша пайтдан 
бери ҳоким бир вақтнинг ўзида 
ҳам маҳаллий ижро ҳокимиятига, 
ҳам вакиллик органига раҳбарлик 
қилади. Демак, битта шахс ҳудуд-
лардаги иккита бир-биридан мус-
тақил бўлиши керак бўлган тар-
моққа бошчилик қилиб келмоқда. 
Тўғри, балки вазият тақозоси би-
лан ўша даврда бу керакдир. Чун-
ки мустақилликка эришганимиз-
дан сўнг кучли ижро ҳокимиятига 
таяниш масаласи долзарб эди. 
Лекин сўнгги йилларда мазкур 
йўналишдаги ишларни такомил-
лаштиришга жудаям катта эъти-
бор қаратилди. Айниқса, маҳал-
лий вакиллик органларининг роли 
ва таъсирини ошириш 
масаласи кун тартибидан 
тушмай келаётган эди. 2

халқ билан бамаслаҳат 
Янгиланаётган Конституция

Хусусан, Оққўрғон туманида 24 та лойиҳанинг 
амалга оширилиши аҳолининг яшаш шароитини яна-
да яхшилаш, йиллар лавомида йиғилиб, ечимини 
кутаётган муаммоларни бартараф этишга  хизмат 
қилди. Бунинг учун 24 млрд. сўмдан зиёд маблағ 

йўналтирилди.
Жумладан, “Зарафшон” маҳалласидаги янги 

таъмирдан чиққан 3-сонли умумтаълим мактаби 
кўча юзида жойлашганлиги сабабли, автомобил-
лар қатнови ўқувчилар ҳаётига хавф туғдирар-
ди. Ўрганиш лар давомида аниқланган ушбу 
ҳолатга ҳам ечим топилди: мактаб га кираве-
ришда пиёдалар йўлакчаси қурилди. Энди 
ота-оналар ҳам, ўқитувчилар ҳам хотиржам.

Биргина ичимлик суви муаммосини ҳал 
қилиш мақсадида туманнинг 6 та маҳал-
ласида лойиҳа ишлаб чиқилган. Бугунгача 
ишлар 100 фоиз амалга оширилиб, аҳоли 
хонадонларига тоза сув кириб борди.

Вилоятимизда ҳам маҳаллаларни ўрганиш жараёни-
да аниқланган муаммоларни ҳал этиш учун 964 та лойи-
ҳа ишлаб чиқилиб, уларни бартараф этишга 1 трлн. 57,1 
млрд. сўм маблағ ажратилган.

Давлатимиз раҳ-
барининг “2022-2023 
йилларда маҳаллалар 
инфра тузилмасини яна-
да яхшилаш бўйича қў-
шимча чора-тадбирлар 
тўғрисида”ги Қарори 
маҳаллалар тарихида 
туб бурилиш ясади. Қа-
рор доирасида ички йўл-
лар, мактаб, боғча каби 
муҳим ижтимоий объект-
лар ҳолатини яхшилаш 
ва бугунги кунда кўпчи-
ликнинг ташвишига са-
баб бўлаётган долзарб 
муаммолар – электр, газ 
ва сув таъминотини та-
лаб даражасида йўлга 
қўйиш мақсад қилинди.

КУН 
тасвири

МА¥АЛЛАЛАР ОБОД,
к´нгиллар шод

Қарор ва ижро

Ислоҳотлар 
амалда МУАММОЛАР  ҲАМКОРЛИКДА  ҲАЛ  ЭТИЛАДИ

µоким ±рдамчилари бунинг 
асосий ташаббускорларидир

Чирчиқ шаҳридаги "Кимёгарлар" мадани-
ят саройида анъанавий тарзда ўтказиб кели-
наётган "Тасвирий ва амалий санъат" халқа-
ро фестивали бўлиб ўтди. Икки кун давом 
этган фестиваль вилоятимизнинг шаҳар ва 
туманларидан келган ижодкорлар, мусаввир-
лар, амалий санъат усталарини бир ерга жам-
лаш баробарида янгидан-янги истеъдод соҳиб-

ларини аниқлаш, уларнинг ижод намуналари 
билан яқиндан танишиш имконини берди.

Санъатга
ошно ёшлар

ЗАНГИОТА туманининг 
Эшонгузар ҳудудида замона-
вий “Сув спорт саройи” фой-
даланишга топширилди.

Мажмуанинг тантанали 
очилиш маросимида Тош-
кент вилояти ҳокими Зойир 
Мирзаев иштирок этди.

Ёшлар ишлари агентли-
ги ТОШКЕНТ вилояти  бош-
қармаси бошлиғи Миразиз 
Мирсултонов ташаббуси 
билан  барча туман-шаҳар 
бўлим бошлиқлари ҳамда 
маҳалла ёшлар етакчилари 
иштирокида ҳудудлардаги 

ҳамда миг рацияда юрган 
ёшлар билан овозли му-
лоқот бўлиб ўтди. Унда 
ёшлар муаммоларини 
маҳаллаларда ҳал этиш, 
ташаббусларини қўл-

лаб-қувватлаш борасида 
суҳбатлашилди.

БЎСТОНЛИҚ туманининг 
Пском қишлоғида «Уч авлод» 
учрашуви ташкил этилди.

Тадбир доирасида қиш лоқ 
тарихига бағишланган «Пском 
шукуҳи» номли илмий-омма-
боп мақолалар тўп ламидан 
иборат китобнинг тақдимоти 
ҳам ўтказилди.

ТОШКЕНТ туманида «Аёл-
лар дафтари»нинг 4-тоифа-
сига киритилган хотин-қиз-
лар Бўс тонлиқ туманидаги 
«Оқтош» болалар оромгоҳига 
саёҳат қилишди. Саё ҳат ма-
даний-маърифий тадбирлар, 
психологик тренинглар, кўн-
гилочар ўйинлар, спорт мусо-
бақаларига бой бўлди.

ОЛМАЛИҚ шаҳрида режа-
га кўра 7 та горизонтал грунд-
фос насоси ўрнатилмоқда.

“Тошкент сув таъминоти” 
МЧЖ томонидан ичимлик ти-
зимларини реконструк ция 
қилиш ҳамда сув иншоотла-
рида электр энергия сарфини 
тежайдиган замонавий насос-
лар ўрнатиш мақсадида Да-
ния Республикасидан 41 та 
сувости чўктирма насоси, 23 
та горизонтал насос харид қи-
линди.

Йиллар бўйи маҳаллада йиғилиб қолган муаммоларни ҳал этиш, аҳоли турмуш фаровонлигини таъ-
минлаш учун бир тизим яратиш заруратини даврнинг ўзи талаб қиларди. Маҳаллаларда ҳоким ёрдамчиси 
лавозими жорий этилиши ана шу масалаларга ечим топишда айни муддао бўлди. Бинобарин, янги ла-
возим эгалари одамлар орасида бўлиб, уларнинг дард-у ташвишларини тинглаб, кўриб, билиб, маҳалла 
шарт-шароитини таҳлил қилиб, зарур ёрдамни беришга масъул бўлдилар.

Барно Маннопованинг икки фар-
занди бор. Катта қизи шифокорлар-
нинг масъулиятсизлиги сабаб бола-
лигида ногирон бўлиб қолди. Бу аёлга 
жуда катта зарба бўлди. Лекин ирода-
си букилмади. Она бирибир она-да, 
фарзандининг соғайиб кетиши учун 
сув келса симиришга, тош келса, ке-
миришга тайёр эди. Лекин қайси ши-
фокорга бормасин, фарзандининг 
касаллик тарихини варақлаб, уни 
текширувдан ўтказгач, “иложи йўқ”, 
дегандек афсусланиб бош чайқарди. 
Аммо Барно ҳеч қачон умидини узма-
ди, боласини оқ ювиб, оқ таради, бир 
куни тенгдош лари сафига қўшилиши-

га ишонч билан яшади. Афсус, унинг 
кўргиликлари шу билан тугамади, 
ҳаёт унга яна бир зарбани тайёрлаб 
қўйган экан, турмуш ўртоғи бевақт ва-
фот этди. 

Энди уни олдинда рўзғор тебра-
тиш, фарзандларини ёлғиз ўзи катта 
қилишдек синовлар кутарди. Касал 
қизини уйда ёлғиз ташлаб, бирор 
жойда кун бўйи ишлашга имкония-
ти йўқ эди. Бола пули дорилардан 
ортмайди, қора қозонни эса ҳар куни 
қайнатиш керак. Ана шундай қийин-
чиликларда ўтаётган кунлари-
нинг бирида уйи нинг эшиги 
тақиллади.



МУАММОЛАР ¥АМКОРЛИКДА
¥АЛ ЭТИЛАДИ

µоким ±рдамчилари бунинг асосий ташаббускорларидир

(Давоми. Бошланиши 1-саҳифада)

(Давоми. Бошланиши 1-саҳифада)

(Давоми. Бошланиши 1-саҳифада)

Биласиз, ҳокимиятлар бўлиниш 

принципи бор. Бу қонун чиқарувчи, 
ижро этувчи ва суд ҳокимияти. Биз шу 
вақтгача кўпроқ марказда ўзаро ти-
йиб туриш ва манфаатлар мувозана-
тини таъминлаш механизмида ишла-
дик. Ваҳоланки, қуйига тушганимизда 
шу вақтгача кўп эътирозларга сабаб 
бўлган ҳолатлар жойларда маҳал-
лий бошқарувнинг, яъни ўзаро тийиб 
туриш масалаларининг тўлақонли 
амалга оширилмаганлигининг гувоҳи 
бўлдик. Бу бўйича жуда кўп эътироз-
лар билдирилди. 

Бу борадаги ишларни 
тизимли йўлга қў йиш мақ-
садида 2017 йил сентябрь 
ойида “Маҳаллий давлат 
ҳокимияти тўғрисида”-
ги қонунга ўзгартиш ва 
қўшимчалар киритилди. 
Унга кўра, ҳокимликларда 
маҳаллий ижро органла-
ри раҳбарларининг ҳисо-
боти ва ахборотини эши-
тиш жорий қилинди. Шу 
орқали маҳаллий кенгаш 
депутатлари ижро ҳоки-
мияти фаолия ти устидан б и р о з 
бўлса-да назорат функцияси кучайи-
шига сабаб бўлди. 

– Албатта, ижро ҳокими раҳба-
ри бир пайтнинг ўзида вакиллик 
органига раҳбарлик қилиб турса, 
ўзига-ўзи ҳисобдор бўлса, ўзига 
ўзи баҳо берса, бу мантиқан ҳам 
тўғри келмайдиган ҳолат. Бунинг 
салбий оқибатлари ҳам талай-
гина. Масалан, баъзи ҳокимлар 
буни суиистеъмол қилиб, “ўзим 
хон, кўланкам майдон” қабилида 
иш кўраётганини, турли бошбош-
доқликларга йўл қўйилаётганини 
ўзимиз эшитяпмиз, кўряпмиз, куза-
тяпмиз. Айтингчи, Янгиланаётган 

Конституцияда бу каби ҳолатлар-
нинг олдини оладиган қандай аниқ 
нормалар киритилмоқда?

– Биринчи ўринда киритилган 
нормага мувофиқ ҳокимлар бир вақт-
нинг ўзида маҳаллий кенгашларга 
раислик қилиш ваколати тугатилиб, 
унга депутатлар орасидан раҳбарлик 
қилиш масаласини алоҳида таъкид-
лаш лозим. Бу ниҳоятда муҳим қоида 
ҳисобланади. Яъни, депутатларнинг 
ичидан овоз бериш орқали раисликка 
номзод сайланади. Шунингдек, вако-
латлар масаласи.

Агар амалдаги қонун-
чиликка назар ташлайди-
ган бўлсак, кўп вазифа ва 
функциялар битта қилиб 
юборилган. Уларнинг қайси 
бири маҳаллий ижро ҳо-
кимиятига тегишли-ю, қай 
бири вакиллик органига 
буни аниқлаш мушкул бўл-
ган. Шу каби бўшлиқлар-
нинг олдини олиш мақса-
дида ҳар иккала органнинг 
ваколатлари аниқ-тиниқ 

қилиб тегишли моддаларда келти-
риб ўтилмоқда. Энди олдингидек 
такрорланишлар ёки бир-бирини ин-
кор этувчи нормалар мавжуд эмас. 
Бу ерда аниқ қилиб тартиб ва меха-
низмлар кўрсатиб қўйиляпти. Бу жуда 
муҳим ўзгариш.

– Хўш, бу ўзгаришлар орқали 
қандай натижаларга эришамиз?

– Биринчидан, том маънода 
маҳаллий даражада демократиянинг 
муҳим талаби бўлмиш ҳокимиятлар 
бўлиниш принципининг амалдаги 
ижроси таъминланади. Иккинчидан, 
жойларда ижро (ҳоким) ва вакил-
лик (Кенгаш) органлари ўртасида, 
“бир-бирини тийиб туриш” механизми 
ишлайди. Бу эса ҳокимларнинг халқ 
вакиллари олдидаги масъулиятини 

оширишга олиб келади. Учинчидан, 
Маҳаллий кенгаш депутатлари ўз 
сайловчиларини қийнаб турган му-
аммолар юзасидан, ижро органига 
“истиҳола” қилмасдан сўров билан 
мурожаат қилиш имконияти кенгая-
ди. Тўртинчидан, сайловчиларнинг 
Кенгашлар ва депутатларга нисбатан 
ишончи ортади. Бешинчидан, халқ 
манфаатларини тўлиқ таъминлашга, 
ҳокимликлар фаолияти устидан Кен-
гашлар ва жамоатчилик назоратини 
кучайтиришга хизмат қилади.

Умуман олганда, ҳокимларнинг 
маҳаллий кенгашларга раислик қи-
лиш амалиёти тугатилиши халқимиз 
ва уларнинг вакиллари – депутатлар-
нинг ҳудудни ривожлантириш бўйи-
ча саъй-ҳаракат ва ташаббусларини 
бирлаштиришга катта имконият яра-
тиб беради.

– Маҳаллий кенгашлар ижро 
ҳокимиятидан буткул мустақил 
бўляптими? Энди барибир “ўрган-
ган кўнгил ўртанса қўймас” деган 
гап бор, эртага яна айрим ҳокимлар 
кўрпани ўзларига қараб тортишмай-
дими? Бунга қанчалик кафолат бор?

– Аввало, “гуруч курмаксиз” бўл-
майди. Шу пайтгача ҳам ҳокимликлар 
билан баъзи ҳолатларда, масалан ер 
ажратиш билан боғлиқ жуда кўп лаб 
муаммолар келиб чиққан. Ва 2022 йил 
1 сентябрдан бошлаб туман-шаҳар 
ҳокимларининг ер ажратиш билан 
боғлиқ қарорлар қабул қилиши тўх-
татилди. Мазкур саволга жавоб бе-
ришда бир нарсани айта оламан. 
Тўғри, кенгашларга катта вазифа ва 
ваколатлар берилди. Эндиликда сиз 
айтгандек, маҳаллий ижро ҳокимия-
ти “кўрпани ўзига тортиб, “мен энди 
кенгашга раҳбарлик қилмаяп ман, мен 
энди фақат ижро билан шуғуллани-
шим керак”, деган тушунча билан 
эмас, балки бу ерда иккала тизим 
ҳамкорликда иш олиб боришлари ло-
зим. Шундагина кўзланган натижага 
эришиш мумкин.

– Раҳмат сизга, Шерзод ака.
Халқимизда “Кенгашли тўй тарқа-

мас”, деган ғоят ибратли нақл бор. 
Қабул қилинаётган янги таҳрирдаги 
Конституция ҳам халқимиз билан 
бамаслаҳат, ҳамжиҳатликда кенга-
шиб қилинаётгани келгусида ижти-
моий-сиёсий ҳаётимизнинг ҳар бир 
жабҳаси, турмушимизнинг ҳар бир 
нуқтасида ўз самарасини беришига 
ишонамиз.

Эрали НОРБЕКОВ суҳбатлашди

– Авваллари ҳам ичимлик суви-
миз бўлган, – дей-

ди “Қўрғонча” 
маҳалласилик 
Дилноза Юсуф-
алиева. – Ле-
кин, сўнгги 
йилларда сув 
тез-тез ўчади-
ган, занг ара-
лаш келадиган 
бўлиб қол-
ганди. Мана, 
энди янги 
сув қувурла-
ри тортилди. 

Жуда хурсанд 
бўлдик. Қа-
зиш ишлари 
бошланганда 

“Оббо, энди шу 
аҳволда қанча 
тураркин”, деб 

ташвиш ланган эдик. Адашган 
эканмиз. Тез фурсатда битириб, 
ҳисоб лагичларни ҳам ўрнатиб ке-
тишди. Барчаларига катта раҳмат.

– “Қўрғонча” маҳалласини сув 
билан таъминловчи сув минора-
си бундан 60 йил аввал қурилган 
бўлиб, яроқлилик муддати туга-
ганига ҳам 10 йилдан ошганди, 
– дейди “Тошкент сув таъминоти” 
МЧЖ туман бўлими раҳбари Учқун 
Давидов. – Янги сув минораси-
ни қуриш учун 1 млрд. 814 млн. 
сўмдан ортиқ маблағ сарфланди. 
Мазкур иншоот маҳалланинг Тош-
кент ва Бобораҳим Машраб номли 
кўчалари аҳолисини тоза ичимлик 
суви билан таъминлайди. Шунинг-
дек, аҳолининг талабидан келиб 
чиқиб, “Қуштамғали” маҳалласига 
ҳам 10 километрлик ичимлик суви 
тармоғи тортилди.

Туманнинг С. Сегизбоев номли 
маҳалласи аҳолиси ҳам неча йил-

лардан бери носоз ички йўллар-
дан фойдаланиб келарди. Яроқсиз 
ҳолга келган йўлларнинг асфальт-
ланиши аҳолининг қувончига са-
баб бўлди. Маҳалла нуронийла-
рининг айтишича, 20 йилча аввал 
шу кўчаларни асфальтлаш учун 
аҳоли пул йиғиб, қўлидан келган-
ча таъмирлаб олган, лекин йиллар 
давомида эскириб ўйдим-чуқур бў-
либ кетган экан. Бугун эса кўчалар 
равонлигидан одамлар мамнун.

– Дарҳақиқат, ички кўчалари-
мизнинг 60 фоизи таъмирталаб 
аҳволда эди, – дейди маҳалла 
 раиси Жамол Жуманов. – Ҳозирда 
1 км. 800 метр йўл асфальт ланди. 
Шунингдек, қарор доирасида 43 та 
бетон устун ўрнатилиб, электр таъ-
минотидаги узилишларга барҳам 
берилди.

Мухтасар айтганда, туманга 
сафаримиз яхши таассуротларга 
бой бўлди. Одамлар ўзгаришлар 

ҳақида тўлқинланиб сўз-
лаб беришди. Уларнинг 
хурсандлиги юз-кўзлари-
да зоҳир эди. Аслида ҳам 
бу каби хайрли ташаббус-
лар аҳолининг турмуш 
тарзини яхшилаш, ҳаёт-
дан рози бўлиб яшашла-
ри учун амалга оширила-
ётганини ҳар бирлари ҳис 
қилишмоқда.      

Нозима АРСЛОНОВА
Жалолиддин ЭСОНОВ 

олган суратлар

МА¥АЛЛАЛАР ОБОД,
к´нгиллар шод“КЕНГАШЛИ ТЎЙ 

ТАРҚАМАС”
халқ билан бамаслаҳат 

Янгиланаётган Конституция

Остонада турган одам ўзини 
маҳаллага янги тайинланган ҳоким 
ёрдамчисиман деб таништириб, 
унинг оилавий шароити билан қизиқ-
ди. Кейин ёрдам беришини айтиб, 
хайрлашди. “Бу одам менга қандай 
ёрдам бероларкин, бир-икки сўм пул 
тутқазар қўлимга, қўл билан берганга 
қуш тўймайди, дейишади, бу маблағ-
га неча кун яшаб бўлади, кейин-чи... 
кейин нима қиламан, яна унинг олди-
га бораманми, ҳадеб ёрдам  сўрай-
вериш уят-ку... Бирорта ўзимга мос 
иш бўлсайди, ҳеч кимга оғирлигим 

тушмасди”, дея ҳар хил хаёлларда  
юрган Барнони “Аёллар дафтари”-
га киритиб, субсидия асосида тикув 
машинаси олиб берилди. Энди унинг 
қувонганини, давлатимиз, саховатли 
инсонларни қайта-қайта дуо қилга-
нини кўрсангиз эди... 

Ҳозир Барно опа тикув цехлари-
дан буюртма олиб, уйда тикувчилик 
билан шуғулланмоқда. Топаётган 
даромадидан, ҳеч кимга боқиман-
да бўлмасдан яшаётганидан мам-
нун. Сабаби иши тайин, асосийси, 
кун бўйи ногирон фарзандининг ис-
сиқ-совуғидан хабардор, кўнгли хо-
тиржам.

Маҳалла тизими ваколатлари-
ни кенгайтириш юзасидан амалга 
оширилаётган ишлар ўз самарасини 
кўрсатмоқда. Бугунга келиб маҳалла 
инфратузилмасини ривожлантириш, 
бандликни таъминлаш, аҳоли учун 
муносиб турмуш шароити яратиш, 
ижтимоий соҳа равнақи билан боғ-
лиқ масалалар ҳал қилинадиган асо-
сий кучга айланди. 

Маҳалла фуқаролар йиғинлари-
да тадбиркорликни ривожлантириш, 
аҳоли бандлигини таъминлаш ва 
камбағалликни қисқартириш маса-

лалари бўйича ҳоким ёрдамчиси 
лавозими ташкил этилиб, бу вази-
фага салоҳиятли кадрлар танлаб 
олингани, айтиш мумкинки, тизим 
фаолиятида кескин бурилиш дав-
рини бошлаб берди. Вилоятимизда 
ҳам мазкур лавозимга номзодларни 
саралаш масаласига жиддий эъти-
бор қаратилгани, мавжуд 1 минг 20 
та маҳаллада иш бошлаган ҳоким 
ёрдамчиларининг ҳаракатчанлиги, 
аҳоли орасига дадил кириб бориб, 
муаммолар ечимига астойдил елка 
тутаётгани эътирофга лойиқ. Бу 

уларнинг ҳаётий тажрибаси, вазият-
ни тўғри баҳолаб, муносиб хулоса 
чиқара олиши билан боғлиқ, десак 
янглишмаган бўламиз. Бугун ушбу 
вазифада фаолият юритаётган 
кадр ларнинг асосий қисми аввал 
иқтисодиёт, инвестиция, тадбир-
корлик соҳаларида тажриба 
орттиргани иш жараёнида қўл 
келмоқда.

Ўзига юклатилган вазифани 
сидқидилдан бажариб, юқоридаги 
мисолда келтириб ўтганимиздек, 
одамлар дардига дармон бўлаётган-
лардан бири Тошкент тумани “Кўк-
сарой” маҳалласи ҳоким ёрдамчиси 
Эркин Аҳмедовдир.

– Зиммамизга юклатилган вази-
фа енгил эмас, – дейди Э. Аҳмедов. 
– Маҳалла ҳудуди, хусусан, оила-
лардаги аҳволни чуқур билмасдан 
туриб кўзланган натижага эришиш 
мушкул. Шундан келиб чиқиб, барча 
маҳаллалардаги хонадонлар қисқа 
вақт оралиғида хатловдан ўтказил-
ди. Натижалар атрофлича таҳлил 
қилиниб, амалга оширилиши лозим 
бўлган энг устувор вазифалар бел-
гилаб олинди.

Эркин ака дастлаб асосий эъти-
борни доимий иш ўрнига эга бўлма-
ган ва кам даромадли оилаларни 

камбағалликдан чиқариш, меҳнатга 
лаёқатли фуқаролар бандлигини 
таъминлашга қаратди. Натижада, ўт-
ган йилда 129 фуқаро доимий ишга 
жойлаштирилди. 50 нафари эса 
мавсумий ва жамоат ишларига жалб 
қилинди. 

Фазилат Сафоева шулардан 
бири. Турмуш ўртоғининг бир кўзи 
кўрмай қолгандан кейин рўзғор юки-
нинг бир қисми унинг зиммасига 
тушди. Ҳоким ёрдамчиси уни жамо-
ат ишига жалб қилиб, маҳалла идо-
расининг тозалигига масъул қилди. 

Фазилат иш бошлаган куниданоқ 
кучли бешликнинг яқин кўмакчиси-
га айланди. Лекин олаётган ойлиги 
камлиги сабабли, бошқа ишга ҳам 
эҳтиёж сезарди. Шунда Эркин ака 
унинг қизиқишини ўрганиб, кредит 
олишига кўмаклашди. 30 миллион 
сўм имтиёзли кредитга эса 13 та қўй 
харид қилинди. Бир йил ичида қўй-
лар кўпайиб, фойдасидан новвос 
ҳам сотиб олди. Ҳаракатда барака 
деганларидек, чорва билан рўзғори-
га барака кирди.

Маҳалла аҳлининг ярми аёллар. 
Аксариятининг уйдан чиқиб ишлаш 

имконияти йўқлигини ҳисобга олган 
Эркин ака уларни банд қилиш мақ-
садида касб-ҳунарга ўқитиш бўйича 
тушунтиришлар олиб борди. Саъй- 
ҳаракатлари натижа бериб, 93 фуқа-
ронинг ўзини ўзи банд қилишига эри-
шилди, 84 нафари эса касб-ҳунарга 
ўқитилди.

Гавҳар Қодирова фарзандлари 
тарбияси билан шуғулланиш учун 
ишини ташлаб уйда ўтиришга маж-
бур бўлди. Эркин ака билан суҳбат-
дан сўнг унинг тавсияси билан уйида 
пардоз буюмлари дўкони очди.

– Ҳоким ёрдамчисининг таклифи 
айни муддао бўлди, – дейди Гавҳар 
Қодирова. – Маҳалламизда шун-
дай дўкон йўқ эди. Маҳсулотларни 

синглим Мисрдан жўнатади, сифа-
ти аъло. Шунданми, савдо яхши. 
Очиғи, бошида осон бўлмади. Ле-
кин, хат-ҳужжат ишларида ҳоким ёр-
дамчиси кўмаклашди.

Эр-хотин Фарангиз Маҳмудова 
ва Раҳматшо Султонов ҳам ҳоким 

ёрдамчиси ғояси билан уйидаги бўш 
турган иккита хонада тадбиркор-
ликни йўлга қўйди. Раҳматшо якка 
тартибдаги тадбиркор сифатида эр-
каклар кийим-кечаги савдо дўкони, 
Фарангиз эса ўзини ўзи банд қилиб, 
“Норин маркази” очди. Натижада яна 
бир оиланинг доимий бандлиги таъ-
минланиб, маҳаллада тадбиркорлик 
ривожланишига эришилди.

Ҳоким ёрдамчиси томонидан шу 
кунгача маҳаллада 19 та тадбиркор-
лик субъекти ташкил этилди ва 12 та 
тадбиркорлик субъектининг фаолия-
ти қайта тикланди. 

Абдуносир Қурбонов яхши зар-
гар. Лекин айрим сабабларга кўра 
унинг фаолияти тўхтаб қолганди. 
Ўрганишларда аниқланган бу ҳолат 
ҳам ҳоким ёрдамчисини бефарқ қол-
дирмади. “Ҳунармандлар уюшмаси”-
га тўланиши лозим бўлган аъзолик 
бадали субсидия орқали тўлаб бе-

рилди. Якка тартибдаги тадбиркор 
сифатида қайта фаолият бошла-

ган Абдуносир Қурбонов ҳоким 
ёрдамчисидан миннатдор. 

Маҳаллада ишлагиси келади-
ган, аммо шароити кўтармайдиган 

аёллар анча эди. Ҳоким ёрдамчиси 
бунинг чорасини топди. Ўтган йил-
нинг бошидан бери “Аёллар даф-
тари”га киритилган 14 фуқаронинг 
аризаси бўйича субсидия йўнали-
шида берилган тавсияномалар асо-
сида уларга жами 172,5 млн. сўмлик 
асбоб-ускуна ва тикув машиналари 
олиб берилди.

 Эътиборимизни тортган ташаб-
буслардан яна бири ҳудуддаги 1-мак-
табда ташкил этилган бепул инглиз 
тили тўгараги ва фитнес клуби бўлди.

Мактаб директори билан кели-
шиб спорт зал фитнес машғулот-
лари учун жиҳозланди. Малакали 
мутахассис Арофат Исманова му-
раббийликка жалб этилди. Бошида 
машғулотларга қатнаётган аёллар 
14 нафар эди, кундан кун уларнинг 
сафи ортиб бормоқда.

– Қишлоқ аёлларининг аксария ти 
уйим-жойим деб ўзига қарашга вақт 
ажратмайди, спорт билан шуғуллан-
майди, – дейди Арофат Исманова. 
– Натижада турли касалликлар, вазн 
ортиши келиб чиқади. Хотин-қизлар-
ни соғломлаштириш, гўзаллашти-
риш учун дастур ишлаб чиқдик. 
Ҳафтада икки марта машғулот ўт-
казамиз. Иш бошлаганимизга 10 ой 
бўлди, натижалар яхши.

Мактабда очилган инглиз тили 
курси ҳам маҳалладаги имконияти 
чекланган оила фарзандлари учун 
ёрдам бўлди. Ўқувчилар катта қи-
зиқиш билан дарс машғулотларига 
қатнашишмоқда.

 Шу ўринда ҳоким ёрдамчиси-
нинг ўз ҳудудидаги ободонлашти-
риш, инфратузилмани яхшилаш 
борасидаги муаммолар ечимига 
ҳам астойдил киришганини таъкид-
лаш лозим. Маҳалла аҳолиси бир-
лашиб икки марта “Open budget”да 
ютиб, кўчаларни асфальтлашган. 

Бу йил ҳам ташаббусли бюджетда 
қатнашиб, ғолиб бўлишди. Ютуқ 

эвазига маҳалла идорасининг 
эски биноси ўрнига 3 қаватли 

замонавий бино қуриш режа-
лаштирилган. У ерда кутубхона, 

спорт зали каби қўшимча хоналар-
дан иборат маҳалла гузари барпо 
этилади.

Бундай мисолларни кўплаб кел-
тириш мумкин. Демак, ҳоким ёр-
дамчиси лавозими жорий этилгани 
бежиз бўлмабди. Уларнинг маҳалла 
ҳаётига чуқур кириб бориб, мавжуд 
муаммолар ечими учун астойдил 
жон куйдираётгани боис вилояти-
мизда ижобий ўзгаришлар кўлами 
кенгаймоқда, одамларнинг турмуш 
даражаси яхшиланяпти, истиқболли 
бизнес лойиҳалар ижобатини топ-
моқда. Энг асосийси, камбағаллик 
қисқармоқда. Аслида муддао ҳам шу 
эмасмиди?!

Нозима РАСУЛОВА
/Тошкент ҳақиқати/

Жалолиддин ЭСОНОВ
олган суратлар

Масалан, нима учун “қўшма 
гап” дейилади? Аввал роса қў-
шиб-қўшиб, андак қўшиб-чатиб, 
сўнгра қўшилиб-қўшилиб, гу-
руҳ-гуруҳ, тўда-тўда, қўни-қўшни, 
овул-овул, маҳалла-маҳалла, 
қишлоқ-қишлоқ бўлиб айтилган 
гаплар йиғиндиси қўшма гаплар-
га киради. Қўшма гапнинг эгаси 
ҳам, кесими ҳам бўлмайди. Қўш-
ма гаплардан келиб чиққан катта 
ғавғолар, уруш-жанжаллар, фис-

қу-фасодларни суриштириш жара-
ёнида ким қанча гап қўшганини ва 
бу гапларнинг қанчаси рос ту, қан-
часи ёлғонлигини қонуний аниқлаш 
жараёнида, ҳатто, энг ўткир ва таж-
рибали ҳуқуқшунослар ҳам аниқ ва 
тўғри жавоб беролмайди. Қўшма 
гапдан ҳақиқат излаб бўлмайди.

Гаплар орасида энг хавфлиси 
қўшма гап. Иложи борича, қўшма 
гапга яқин ҳам келмаслик ва қў-
шилмаслик керак. Бу учун қўшим-
ча сабр ва ирода керак. Ҳадеб 
қўшилаверсанг, бўлар-бўлмасга 
тумшуғингни тиқаверсанг, охир-оқи-
бат қўшмачи, деган ном олишинг 
ҳеч гап эмас. Қўшмачига ҳам чида-
са бўлар, фақат қўшма гап билан 
қўшмазор бўлишдан худо асрасин!

* * *
Сўроқ гапнинг ҳам қувонч  ва из-

тироблари бор. Гарчи сўроқ гапнинг 
хавфи ўзида бўлса-да, бу гапга ара-

лашган ва кўп саволлар бераве-
риб, ҳамманинг тинка-мадори-

ни қуритадиган одам охир-оқибат ўзи 
ҳам сўроқ стулига ўтириши мумкин. 
Ўшанда у сўроқ ёмғири остида қо-
либ, сўроқ бўронларига дуч келиши 
аниқ. Табиатдан савол беришга жуда 
ўчмиз. Ўзимизга керакли, кераксиз, 
алоқаси йўқ нарсаларни, воқеаларни 
билгимиз келади. Баъзан сўроқ гапни 
тўроқ гапга айлантирамиз. Тўроқ гап 
ўз-ўзидан ўроқ гапга келиб тўхтайди. 
Ўроқ гап яна сўроқ гапни даста-даста 
қилиб ўришга тушади. Сўроқ гапни 
ўришда тузоқ гапга илиниб қолма-
санг бўлди... Охир-оқибат булоқ гап-
дан ичиб покланасан. Кейин пок ният 
билан улоқ гапнинг кўпкарисида от 
сурасан.

Ҳаёт сўроқ гаплардан иборат. 
Ҳар қадам сўроқ гап. Масалан, ич-
карида ҳам, ташқарида ҳам, уйда, 
тўйда, кўчада, тантана ва катта-ки-
чик йиғинда, маъракада сўроқ гап-
лар янграб, эшитилиб туради. Би-
ласанми, сўроқ гапнинг ширинидан 
азоби яхши, саволидан жавоби 
яхши. Лекин жавоб топиш азоб...

* * *
Ундов гапдан эҳтиёт бўл! Ундов 

гап катта ва кучли оғиздан чиқади. 
Салобати юксак, салмоғи баланд 
бўлади. Ундов гап айтилиши билан 
етти маҳаллага етади. Ундов гапда 
меҳрдан кўра қаҳр кўп. Ундов гапга 
тош осилган бўлади. Баъзан юрак-
ка, баъзан қулоққа оғир ботади, 
ўша оғир тош.

“Нонни катта тишласанг ҳам, 

гапни катта гапирма”, деган мақол-
ни ундов гап ёқтирмайди. Ундов гап 
дағдаға билан минбарни қўрқита-
ди ва титратади. Йўғон бармоғини 
нуқиб, залдагиларни таҳликага со-
лади. Ундов гапдан ақлли фикр кут-
ма. Ундов гап белгиси остида нуқта 
қўйилганини ҳамиша ёдингга тут! 
Гапнинг тақдирини шу оддий нуқта 
ҳал қилади.

Ундов гапнинг яна бир имтиёзи 
бор. Унинг айтгани айтган, дегани 
деган. Гапингиз тўғрими, нотўғри-
ми ундов гап тасдиқланганидан ке-
йин ҳал бўлади. Шундай пайтлар-
да қанча-қанча ёлғон ва нотўғри 
гаплар тантана қилади. Ундов гап 
шафқатни билмайди... Ундов гап-
дан қўндоқ гап афзал, Амаллаб жон 
сақласа бўлади.

* * *
Гапни ниҳоятда топқирлик ва 

ақл билан ўз ўрнида айтиш керак. 
Топиб айтилган гап – ақлнинг ютуғи. 
Ноёб гап эса олтиндан ҳам қиммат. 
Лекин ноёб гапни топиб айтиш учун 
ноёб ақл керак. Аслида фавқулод-
да айтилган фикр инсоният, табиат, 
жамият тақдири ривожига, тараққи-
ётига дахлдор бўлиши мумкин. Хул-
лас, топиб гапириш ҳам – санъат. 
Топган зўр гапни ўз ўрнида, давра-
сида айтиш ҳам истеъдод меваси.

Вайсақи гап, лағмондай чўзил-
ган ичак гап, беҳуда гап, кераксиз 
гап, юраксиз гап, латта гап, пат-
та гап, қайтариқ гап, қилтироқ гап, 

дабдаба гап, асаса гап, дастлаб 
шивир-шивир, сўнгра пичир-пи-
чир, безор бўлиб ижир-ижир гап, 
бижир-бижир гап етмай қолганига 
вижир-вижир гап, газагига қиқир-
қиқир гап. Охири питир-питир гап... 
Бу гап гуллаб, ўз-ўзидан бидир-би-
дир гапга айланади. Сўнгра май-
донга мушт кўрсатиб, ғажир-ғужур 
гап тушади. Иккаласи тил топишиб, 
ғичир-ғичир гапга айланади...

Гап айтишнинг ҳам ўрни, жойи, 
вақти, давраси бор. Ўринсиз ай-
тилган гап томоққа қадалган суякка 
ўхшайди. Масалан, эшитган заҳоти 
кечиктирмасдан айтиладиган гап 
бор. Бир хил гапларни бир ой, олти 
ой ёки бир йил ўтказиб айтса ҳам 
бўлаверади, аҳамиятини йўқотмай-
ди. Шундай гаплар борки, уларни 
бемалол тилнинг тагига ташлаб 
қўйиб, кейин ҳам айтиш мумкин.

Яна бир гапдан эҳтиёт бўлинг: 
шаллақи гап айтган аёл олдин ял-
лоқи гап билан ошно бўлади. Кейин 
олдинги мавқеини тиклаш учун ти-
лига эрк беради, холос... Ўзлигини 
намоён қилади! Валлоқи гапга ўтади.

Гапнинг қисқа, калта ва лўндаси 
яхши. Ҳазрат Жалолиддин Румий ёз-
ганидек: “Сўз кўпайганда мақсад уну-
тилади”. Халқимизнинг “Гап кўп – умр 
оз” деган мақолини ҳам унутмайлик... 
Бундан ҳам “силлиқ” мақол: “Кўп гап 
– эшакка юк”. Нега отга эмас?!.

Ашурали ЖЎРАЕВ
(Давоми бор)

ЖАРИМА
15 КУНДА
Т¤ЛАНСА,

50 ФОИЗ ЧЕГИРМА £¤ЛЛАНИЛАДИ
Маъмурий жарималарни 

тўлашда аҳолига қўшимча 
қулайликлар яратилиши му-
носабати билан Маъмурий 
жавобгарлик тўғрисидаги 
кодексга ўзгартиш киритиш 
бўйича Қонун имзоланди.

Кодекснинг 332-1-моддасига кири-
тилган ўзгартишга кўра: 

Ҳуқуқбузар унга жарима солиш 
тўғрисидаги қарор топширилган кун-
дан бош лаб 15 кун ичида жарима 
миқдорининг 50 фоизини ёки 30 кун 
ичида жарима миқдорининг 70 фои-
зини ихтиёрий равишда тўласа, қол-
ган қисмини тўлашдан озод қилинади. 

Жарима солиш тўғрисидаги 
қарорни ижро этишнинг содда-
лаштирилган тартиби қуйидаги 
ҳолларда қўлланилмайди:

Кодекснинг 131, 132, 136 ва 
140-моддаларида назарда тутил-
ган ҳуқуқбузарликлар содир этил-
ганда;

жарима солиш тўғрисидаги қа-
рор устидан шикоят қилинганда 
ёки протест билдирилганда;

худди шундай ҳуқуқбузарлик 
маъмурий жазо чораси қўлланил-
ганидан кейин 1 йил давомида 
так рор содир этилганда.

Қонун 2023 йил 1 майдан эъти-
боран кучга киради.

Ўзбекистон Журналистлар 
уюшмаси Тошкент вилояти 
бўлими томонидан Рамазон 
ҳайити байрами муносабати 
билан фахрий журналистлар 
йўқланди.

Уюшманинг вилоят бўлими раиси 
Раҳматилла Шералиев ва қатор 
таҳририятлар муҳаррирлари ишти-
рокидаги гурунгларда фахрийлар-
нинг меҳнат фаолиятлари эсланди. 
Айниқса, чинозлик Танзиля Оллабер-
ганова, Ҳабиба Шерова ва Тошкент 
туманида истиқомат қилувчи Сайд-
акром Сайдвалиевлар билан бўлган 
суҳбатлар узоқ давом этди. Шунинг-
дек, фахрийларга ҳайит совғалари 
тақдим этилди.

Бу каби эътибордан мамнун 
фахрийлар йўқлаб келганларни 
дуо қилишди. Эсдалик учун суратга 
тушишди.
Ўзбекистон Журналистлар уюшмаси 

Тошкент вилояти бўлими

Хабарингиз
борми?

МАВСУМДАГИ ИЛК ҒАЛАБА
Италия пойтахти Рим шаҳрида теннис бўйича 

«Challanger» туркумига кирувчи турнирнинг 
саралаш баҳслари давом этмоқда.

КЕТМА-КЕТ ОМАДСИЗЛИК
Футбол бўйича Ўзбекистон Суперлигаси-

нинг 7-тур учрашувлари якунланди. Мазкур 
тур Тошкент вилояти жамоалари учун му-
ваффақиятсиз ўтди.

М у с о -
бақада таж-
рибали тен-

нисчимиз Денис Истомин ҳам 
иштирок этмоқда.

Турнирнинг саралаш баҳсла-
ри ярим финалида германия лик 
Себастьян Фанзеловга қарши 
кортга чиққан Истомин рейтингда 

ўзидан 351 поғона юқорида бора-
ётган рақибини 6/4, 4/6, 6/3 ҳисо-
бида мағлуб этди. Ушбу ғалаба 
Истоминни саралаш баҳслари 
финалига олиб чиқди.

Сўнгги учрашувини ўтган 
йилнинг ноябрь ойида ўтказган 
Денис Истомин учун бу ўйин мав-
сумдаги илк учрашув бўлди.

Хусусан, Бекободнинг “Ме-
таллург” клуби меҳмонда “Анди-
жон”га қарши майдонга чиқиб, 
йирик 0:5 ҳисобида имкониятни 
бой берди. Андижонликлар са-
фида голларга Хебай (хет-трик), 
Арвеладзе ва Бердиев муал-
лифлик қилди.

 Ушбу мағлубиятдан сўнг 
"маъданчилар" 7 очко билан 
14 жамоа орасида 10-поғонани 
эгаллаб турибди.

Олмалиқнинг ОКМК клуби 

эса турнинг марказий учрашу-
вида "Пахтакор"га қарши баҳс 
олиб борди. Қизиқарли қара-
ма-қаршиликда олмалиқликлар 
1:2 ҳисобида ютқазишди. “Кон-
чилар”дан ягона голни Хуршид 
Ғиёсов киритди. Пойтахт жа-
моасидан эса Драган Черан ва 
Азиз Турғунбоев номи таблога 
ёзилди.

Кетма-кет икки ўйин мағлуб 
бўлган Олмалиқ клуби 10 очко 
билан 7-поғонага тушиб кетди.

Суҳробжон САДИРОВ 
тайёрлади

Унда нодавлат нотижорат ташкилотла-
ри ҳамда “Оқила аёллар” гуруҳи етакчи-
лари билан Референдумнинг ўтказилиш 
тартиби, Ўзбекистон Респуб ликаси Конс-
титуциясига киритилган ўзгартишлар би-
лан таништириш, шунингдек, ўз аъзолари 
орасида тарғибот тадбирларини ташкил 
этиш бўйича мулоқот бўлди.

Тадбирда сўзга чиққанлар Ўзбекистон 
Республикасида референдумни ташкил 
этиш ва ўтказишнинг ҳуқуқий асослари 
ҳамда Конституциявий ислоҳотларнинг 
аҳамияти ҳақида аниқ мисоллар билан ту-
шунчалар беришди.

– Айни пайтда вилоятимизда ад-

лия рўйхатидан ўтган ННТлар сони 
мингдан зиёд, – дейди ЎзННТ миллий 
ассоциация си вилоят ҳудудий бўлин-
маси бошлиғи Иброҳим Холматов. – 
Тарғибот-ташвиқот тадбирларига 300 
таси қамраб олинган.

Тадбир якунида ННТлар ва “Оқила 
аёллар” гуруҳи етакчиларига рефе-
рендумга оид тарғибот тадбирлари-
ни юқори савияда ташкил этишла-
рини қўллаб-қувватлаш мақсадида 
тарқатма материаллар топширил-
ди.

Нигора ЎРОЛОВА
/Тошкент ҳақиқати/

Бобом ёлғон гапирмаслик, би-
ровнинг ҳақига хиёнат қилмаслик 
ҳақида фарзандлари, набираю 
эвараларига кўп насиҳат қилади-
лар. Уларнинг насиҳатлари мен 
учун жуда қадрли. Энг қийин дам-
ларда шу ўгитларга амал қилга-
ним боис кўп яхшилик топдим, са-
доқатли дўстлар орттирдим. Энг 
асосийси, қайси ишга қўл урмай, 
юзим ёруғ бўлди. Бир қарашда 
оддий, аммо умр давомида бу 
инсоний фазилатларни қалбга жо 
қилиб яшаш ортидан эришилган 
саодатни тушуниш, ҳис қилиш 
учун бобом босиб ўтган йўлларга 
қарайман, бошларидан ўтказган 
воқеаларни мулоҳаза қиламан. 

Бобом Сайфиддин Йўлдошев 
1953 йил 27 апрелда Паркент 
туманида туғилиб, вояга етди. 
Мактабдан сўнг 1981 йилда Са-
марқанд кооператив институ-
тининг иқтисодчи-ташкилотчи  
факультетини муваффақиятли 
тамомлади. У киши 45 йил савдо 
соҳасида ҳалол меҳнат қилди-
лар. Фаолиятини оддий ишчидан 
бошлаб, Паркент Матлубот ҳис-
садорлик жамияти раиси ҳамда 

Тошкент вилояти Матлубот 

Инвест ДУК бош раиси бирин-
чи ўринбосари лавозимларида 
ишлаганлар. 

Айни пайтда бобом 3 фарзанд, 
10 нафар невара, 4 эваранинг ар-
доғида умргузаронлик қилмоқда-
лар.  

Отам Сабриддин Эргашхўжа-
ев бобомнинг ёлғиз ўғли бўлгани 
учун, айниқса, уларга кўп насиҳат 
қиладилар. Уларнинг суҳбати-
га кўп гувоҳ бўлганман. Бобом 
отамга бошидан ўтказган воқеа-
ларини айтиб бераётганларида 
“Наҳотки, шундай қийин даврлар 
ҳам бўлган”, дея ҳайратланаман.

Бир куни бобом отам ва менга 
қарата: “Ёшлигимиз жуда қийин 
даврларда ўтган, собиқ иттифоқ-
нинг тутуруқсиз сиёсати халқ бо-
шига оғир кунларни солган”, дея 

гап бошладилар. Уларнинг айтиш-
ларича, савдо соҳасида масъул 
лавозимларда ишлаб юрган вақт-
ларида қурилиш маҳсулотлари 
сотилишига турли чекловлар қў-
йилган экан. Масалан, уйларнинг 
томини ёпишда тунукадан фойда-
ланган кишининг боши ташвиш-
дан чиқмаган. Лекин шундай қал-
тис даврларда ҳам бобом собиқ 
иттифоқнинг қурилиш таъминот-
чи ташкилотлари масъулларига 
одамларнинг уйли-жойли бўлиши 
осон кечмаётганини рўй-рост ай-
тиб, талашиб-тортишиб, қурилиш 
материалларини олишнинг удда-
сидан чиққан эканлар.

Мустақилликнинг дастлабки 
йилларида талонга ун, ёғ бери-
лишини айтарканлар, кунларнинг 
бирида республика масъуллари-

дан бири чақириб, Паркент ту-
мани аҳолиси учун бериладиган 
200 тонна ун тайёрлиги, лекин 
уни бошқа ҳудудга юборилишига 
кўндирмоқчи бўлиб,  катта маблағ 
таклиф қилган экан. 

– Ўша таклифга кўнганимда, 
тезда бойиб кетишим, қўша-қўша 
уйларим, машиналарим бўлиши 
мумкин эди, – дейдилар бобом. – 
Лекин, кейин одамларнинг юзига 
қандай қарардим? Уларнинг ҳақи-
ни еб кетиб барака топармидим? 
Йўқ, ҳар қанча уринишмасин, 
таклифни рад этиб тураверган-
ман. Аслида ўша қийин даврларда 
навбат кутаётганларнинг ун кел-
ганида ёш боладек суюнишлари, 
қайта-қайта “Раҳмат” айтишлари-
ни эшитишнинг ўзи бир бахт эди. 
Ҳозир ҳам ўша одамларнинг акса-
рияти ҳаёт. Кўча-кўйда кўрганда 

қўллари кўксида ҳурмат билан са-
ломлашиб, ҳол-аҳвол сўрашади, 
яхши кунларимда меҳмоним, оғир 
кунларда елкадошим. Бу нарса-
ларни ҳеч қандай бойлик билан 
топиб бўлмайди.    

 Шу кунларда бобом 70 баҳор-
ни қарши олмоқдалар. Қутлуғ 
кунда бобомга айтар сўзим, дил 
изҳорларим кўп. Бобожон, ҳа-
ётдаги устозим, маслаҳатгўйим 
эканлигингиздан ҳамиша фахр-
ланиб, умр йўлларингизга ҳавас 
қиламан.    

Сўзимни мухтасар қилиб, бо-
бомни оиламиз, фарзандлари, 
невараю эваралари, қолаверса, 
яқинлари номидан муборак ёшла-
ри билан қутлайман. Бахтимизга 
доим соғ-саломат бўлиб, бизлар-
ни дуо қилиб юринг, бобожон.

Салимхўжа САЙФИДДИНОВ

Дуогўйим 
БОБОМ

Одамийлик шеваси

Ҳаётда инсоннинг бах-
ту саодатга эриши-

ши унинг фазилатларига 
боғлиқ. Тарбия, умр йўлла-

рида орттирилган тажри-
балардан сайқал топган  хис
латлар инсонни комиллик 
сари етак лайди.

БЕКТЕМИР РЕВАНШ ОЛДИ
АҚШнинг Лас Вегас шаҳрида профессионал бокс 

кечаси ташкил этилди. Эътиборлиси, мазкур оқ-
шомда проф бокснинг супер ўрта вазн тоифасида 
фаолият олиб бораётган ҳамюртимиз Бектемир Ме-

лиқўзиев ўзининг навбатдаги жангини ўтказди.

"Т-Mobile" аренасида бўлиб 
ўтган жангда у мексикалик Габ-
риэль Росадога қарши реванш 
баҳсида рингга кўтарилди.

10 раунд давом этган баҳсда 
ҳамюртимиз барча ҳакамлар-

нинг якдил қарори билан 99-91 
ҳисобида ғалаба қозониб, ре-
ванш олишга эришди. 

Эслатиб ўтамиз, улар ўрта-
сидаги дастлабки тўқнашувда 
Росадо Бектемирни 3-раундда 
нокаутга учратган эди.

КОНСТИТУЦИЯ – 
АДОЛАТ £ОМУСИ

Нурафшон шаҳридаги “ННТ ва дўстлик уйи”да Ўзбекистон нодавлат нотижорат 
ташкилотлари миллий ассоциацияси, Адлия бошқармаси билан ҳамкорликда “Янги 
таҳрирдаги Конституция – халқимиз учун ҳаёт, тараққиёт ва адолат қомусидир” шиори 
остида референдум тарғиботига бағишланган давра суҳбати ўтказилди.

Фахрий  журналистлар 
Й¤£ЛАНДИ

Эгизак  гаплар
ёки шамол тегмаган

ҲАНГОМА



(Давоми. Бошланиши 1-саҳифада)

Muassis:

TOSHKENT 
VILOYATI

HOKIMLIGI

Qabulxona:

(71) 233-64-95

Bosh muharrir o'rinbosari: 
(71) 233-70-10

Mas’ul kotib:

(71) 233-90-82

Bo‘lim muharrirlari:

(71) 233-38-23, (71) 233-48-08

E'lonlar va hisob-kitob bo‘limi:

(71) 233-54-10

e-mail: toshkenthaqiqati@umail.uz

Manzilimiz:
111500, Nurafshon shahri, 
Toshkent yo‘li ko‘chasi, 90. 

Toshkent shahridagi
ofisimiz: 100000, 

Matbuotchilar ko‘chasi, 32.
ISSN 2010-9318.

Gazeta «Toshkent haqiqati» 
tahririyati kompyuter markazida 
terildi va Tohir Mahmudxo‘jayev 

tomonidan sahifalandi.

Haftaning 
chorshanba va shanba 

kunlari chiqadi.

Bosishga topshirish vaqti - 21.00. 
Bosishga topshirildi - 22.00
Nashr ko‘rsatkichi - 205.

Buyurtma G-431.
7 994 nusxada chop etildi.

Hajmi - 2 taboq.   Ofset usulida 
bosildi.   Qog‘oz bichimi A–2.
Bahosi kelishilgan narxda.

«SHARQ» nashriyot-matbaa 
aksiyadorlik kompaniya si 

bosmaxonasida bosildi.
Korxona manzili:
Toshkent shahri,

Buyuk Turon ko'chasi, 41-uy.

1 2 3 4 5 6

“Toshkent haqiqati” va 
“Tashkentskaya pravda” 
gazetalari tahrir hayʼati:

Zoyir MIRZAYEV
(tahrir hay’ati raisi)

Ummat MIRZAQULOV
Hotamjon SAYDAHMEDOV
G‘afurjon MUHAMEDOV

Shavkatjon RAHIMOV
Tohir ARIPOV

Ravshan RAIMOV
Mahmud TOIR

Uskenboy ATEMOV
Abdulla XURSANOV

Mahmudjon BOLTABOYEV
Kumush EGAMBERDIYEVA

Olimjon BEGALIYEV
Zarifa ERALIYEVA

Sergey MUTIN

Toshkent viloyati Axborot va ommaviy 
kommunikatsiyalar boshqarmasida 

2011-yil 12-yanvarda 
03-001 raqami bilan 

ro‘yxatga olingan.

Navbatchi muharrir:
Erali NORBEKOV

Mas’ul kotib:
Alloma AZIZOVA

Navbatchi:
Javlon HALILOV

Bosh muharrir:
G‘ayrat SHERALIYEV

Ибрат

Саримсоқ, саримсоқ 
еганнинг тани соғ

Саримсоқ пиёзда кўпги-
на шифобахш моддалар 

бўлиб, у антибиотик 
вазифасини ўтай-

ди, кишининг 
иштаҳасини оча-
ди, ичак-қорин 

ф а о л и я т и н и н г 
нормал ишлашини 

таъминлайди. Халқ табобатида са-
римсоқдан тайёрланган дори-дар-
монлар меъда-ичак, нафас олиш 
йўллари, ўпка, жигар, бошмия, кўкрак 
қафаси касалликларини, ҳатто илон, 
чаён чаққан кишини даволашда ишлатилади. 
Мазкур мақол билан саримсоқнинг киши са-
ломатлиги учун нақадар фойдали эканлиги 
эслатилади.

Ихлос қилибсан –
шифо топибсан

Ёки: “Ихлос – халос”, “Ихлос қилсанг, чўп-
дан топарсан” (чўп – ўт, гиёҳ), “Ихлос қил-
санг, чўпдан ҳам даво топасан”, дейилмоқчи. 
Ихлос қатъий ишонч, бир нарсага бутун ву-
жуди билан ишонишдир. Кўп асрлик тажри-
бага таянган халқ табобати беморларнинг 

шифокорларга ва до-
ри-дармонларга қат-

тиқ ишониши, ихлос 
қўйишини катта 
аҳамиятга эга деб 

билган. Халқимиз 
ўртасида бир ри-
воят ҳам юради, 
унинг мазмунига 
кўра, буюк ҳаким 
Абу Али ибн Сино 
бир беморда ўзи-
га ва дори-дар-

монга ихлос уйғотиб, “Шуни ичсанг, соғайиб 
кетасан” деб, бир пиёла сув берган, бемор 
шундан умидланиб, “дори” (сув)ни ихлос би-
лан ичиб, тузалиб кетган экан.

Ш. ШОМАҚСУДОВ,
“Ҳикматнома”

Фестиваль доирасида 
иштирокчиларнинг турли йўна-
лишлардаги устоз-шогирд анъ-
аналари бардавомлиги, баҳор 
фестивалининг гўзаллиги, бу-
гунги тинч ва осойишта кунла-
римиз, халқимизнинг руҳияти, 
орзу-интилишлари, миллий 
қад риятларимизни акс этти-
рувчи асарлардан иборат кўр-
газма ташкил этилди.

– Тадбир кўтаринки руҳда 

ўтди, – дейди вило-
ят Бадиий ижод-

корлар уюшмаси 
раиси Фарҳод 
Н аз и р м ато в . 
– Унда вилоя-
т и м и з д а г и 
умумтаълим, 
мусиқа ва 
санъат макта-
би, Баркамол 

авлод марка-
зи, олий таълим 

м у а с с а с а л а р и 
ўқувчи-талабалари 

ўзларининг тасвирий 

санъат, меъморчилик, миллий 
ҳунармандчилик йўналишлари 
бўйича ижодий ишлари билан 
иштирок этишди. Ҳар бир ижо-
дий иш ҳайъат аъзолари томо-
нидан баҳоланиб, рағбатлан-
тириб борилди.

Фестиваль кунлари мада-
ният саройига туташ хиёбон-

да ёш рассомлар Ватанимиз, 
мафтункор табиат манзара-
лари, миллий анъана ва қад-
риятларимизни тасвирловчи 
суратлар чизишди. Кулолчи-
лик, каштадўзлик, ёғоч ўйма-
корлиги, ганчкорлик ва бошқа 
амалий санъат йўналишлари-
да ижод қилишди. Шу ернинг 
ўзида устоз мусаввирлардан 
маҳорат сабоқлари олиб, би-
лим ва тафаккурларини янада 
бойитишди.

Тадбирнинг иккинчи куни-
да тасвирий ва амалий санъат 
йўналишида ғолиблар аниқла-
ниб, рамзий медаль ҳамда 
эсдалик совғалари билан тақ-
дирландилар.

Нозима РАСУЛОВА
/Тошкент ҳақиқати/

Жалолиддин ЭСОНОВ 
олган суратлар

ошно ёшлар
Санъатга

Нурафшон шаҳрида “Бир Ватанда, бир вақт-
да, бир масофага, бир мақсадда бирга югура-
миз!” шиори остида “Янги нафас” оммавий 
югуриш марафони ўтказилди.

Соат 09:00 да старт олган мара-
фонда 4 мингдан зиёд кўнгиллилар, 
жамоатчилик фаоллари қатнашиш-
ди.

Маррага биринчи бўлиб етиб кел-
ган ғолиб ва совриндорларга Тош-
кент вилояти ҳокими Зойир Мирзаев 
эсдалик совғалари топширди.

Янги
нафас

Бир киши умри давомида ичкилик, 
қимор, гиёҳвандликка ружу қўйиб, 
ғайру машру яшади. Тарихдан маъ-
лумки, ҳаётини бемақсад – фақат 
еб-ичиш, ўйин-кулги, кўнгилхушлик 
билан ўтказганларни ё шарафсиз 
ўлим, ёки ҳибс кутади. Бу киши умр-
бод қамоққа маҳкум бўлибди.

Ортидан икки ўғли қолибди. Кат-
та ўғил худди отаси каби яшабди. 
Яъни, ўйин-кулги, кўнгилхушлик, ич-
килик, қимор, гиёҳвандлик... Хуллас, 

отанинг оёқ изларини босавериб, 
охир-оқибат ўзини қамоқхонада, ота-
сига қўшни камерада кўрибди.

Иккинчи ўғил эса мактабда аъло 
баҳоларга ўқибди. Университетни та-
момлаб, ўз тижоратини йўлга қўйиб, 
компания ташкил этибди. Отаси ва 
акасига руҳан ўхшамаган йигит, та-
ниқли ишбилармон, бадавлат одамга 
айланибди. 

Бу оиланинг ён қўшниси бўлган 
журналист аёл бир отадан туғилган, 
бир уйда яшаб, бир хил муҳитда 
ўсиб-улғайган икки ўғилнинг икки хил 
ҳаётидан ҳайратланиб, улар ҳақида 
мақола ёзишга аҳд қилибди. Аввал 
қамоқхонага бориб, катта ўғил билан 
учрашиш учун изн олибди. Ўзини та-

ништириб, гуноҳ йўлида саргардон 
ёшлар ва уларнинг тақдирида ои-
ласининг таъсири хусусида туркум 
мақолалар тайёрлаш ниятида эка-
нини айтибди. Катта ўғил журналист-
нинг “Нега бундай аҳволга тушдинг?”  
деган саволига: 

– Отамни биласиз-ку! Шундай 
отанинг ўғлидан яна нима кутасиз? – 
дея жавоб берибди. 

Катта компаниянинг бош дирек-
тори – иккинчи ўғилнинг қабулига ки-

рибди. Журналист аёл унга ҳам 
ўзини таништириб, нима мақ-
садда келганини айтибди. 

– Оилангизни танийман, қан-
дай тарбияланганингиз, қанақа 
муҳитда ўсганингизни яхши била-
ман. Шундай оилада туғилиб, ўсган 
бола қандай қилиб бу даражага эри-
ша олдингиз? – деган саволига ком-
пания раҳбарининг: 

– Отамни биласиз-ку! Шундай ота-
нинг ўғлидан яна нима кутасиз? – дея 
берган жавоби журналистнинг ҳаётдан 
олган энг катта сабоғи бўлибди.

Журналист мақоласини шундай 
сўзлар билан тугатибди: 

“Ё ибрат бўласиз, ёки ибрат ола-
сиз. Ўзингиз танланг!”

²аёт сабо¼и

Отaxoн хижолат 
бўлмасин

Емакхонада  ўтиргандик.   Бир одам телефонда  гаплашиб 
бўлиб, кувончдан қийқириб сакради ва официантни чақириб:

– Ҳаммага менинг номимдан куфта кабоб тарқатинг! Ўн 
саккиз йиллик интиқликдан кейин бугун мен  ота бўлдим! – 
деди.

Уч-тўрт кундан кейин ўша одамни 5-6 ёшли болачанинг 
қўлидан  тутиб хиёбонда сайр қилиб юрганини кўр-

дим. Уни таниган  заҳоти  ёнига бориб, ўша 
кунги ишини эслатдим ва ёнидаги болага 

ишора қилдим. Эркак тортиниб, хижолат 
чекиб  шундай  деди:

– Ўшa куни емакхонада менинг ол-
димдаги столга келиб  ўтирган кекса 
эр-хотиннинг ўзаро суҳбати кулоғимга 
чалинди. Онахон чолига: “Куфта кабоб 

ейлик, анчадан бери егим келиб юрганди”, 
деди. Отахон эса   аёлидан кўзларини олиб 

қочиб: “Ҳозир куфта кабоб  ололмаймиз,  пу-
лимиз  фақат  шўрвага  етади,  холос”, дея секин-

гина жавоб қилди. Шу орада мен телефонда гаплашгандай 
бўлиб, ҳаммага куфта кабоб буюртма қилдим.

– Фақат ўша кекса жуфтликка олиб берсангиз бўлардику, 
ҳамма хўрандаларга буюртма қилишнинг нима  кераги бор 
эди? – дея сўрадим.

Эркакнинг жавобидан кўзларим ёшланди:
– Фақат уларга олиб берганимда отахон аёлининг олдида 

хижолат бўлардида...  Шунинг  учун  ҳаммани бирдай меҳ-
мон қилдим. Менинг пулим кетса кетсин, биp эркакнинг из-
зат-нафси синмасин!

Туркчадан Умида АДИЗОВА таржимаси

Мана гап
Ёки илмли бўл, ёки 

илмга таяниб иш ту-
тадиган бўл, лоақал 
илмни тинглаб эши-
тадиган бўл, бироқ 
тўртинчиси бўлма, 
чунки касодга учраб 

ҳалок бўласан.
Маҳмуд

аз-Замахшарий

Паркентда бўлганмисиз, кўк сомса еганмисиз?

Нега 
шундай 
деймиз

